
Farg‘ona vodiysida barg ustki va ostki yong‘oq shiralarini morfologik o‘zgaruvchanligiga 
tashqi muhit ta’sirlarining ahamiyati o‘rganilmagan. Mazkur turlar ayrim hududlarda afidofaunaning 
boshqa vakillari bilan tadqiqotchilar tomonidan o‘rganilib kelgan. 

V.P.Nevskiyning yong‘oq shiralari to‘g‘risidagi dastlabki ma’lumotlarida vodiyning turli 
hududlarida qayd etilgan turlarning hayot tarzi, nimfa va lichinkalarning rangi, biometrik o‘lchamlari 
haqida to‘xtab o‘tilgan. 

Farg‘ona vodiysida katta (barg ustki) va kichik (barg ostki) yong‘oq shiralarining biologiyasi 
va yashash tarzi ilk bor A.A.Muhammadiyev tomonidan 1966, 1979-yillarda o‘rganila boshlangan. 

M.H.Ahmedov Farg‘ona vodiysining Tyonshon hududidagi madaniy va tabiiy 
yong‘oqzorlarda bu turlarning tarqalishi, zoogeografik xususiyatlari va hayot tarziga oid ma’lumotlar 
bergan. 

Namunalar markaziy past tekislik va tog‘ oldi mintaqalarida bahor, yoz va kuz fasllari 
davomida tizimli tartibda yig‘ilib borildi. Materiallar A.K.Mordvilko, G.X.Shaposhnikov, 
V.A.Mamontova-Soluxa hamda I.A.Cherkasova taklif etgan uslublar asosida yig‘ilib, qayta ishlandi. 
Yong‘oq shiralarining ekologik xususiyatlarini tadqiq etishda I.V.Kojanchikov uslubidan foydalanildi. 
Doimiy preparatdagi yong‘oq shiralarining morfometrik o‘lchamlarini hisoblashda mikroskopik 
jadvallardan foydalanildi. 

NATIJALAR VA MUHOKAMA 
Yong‘oq zararkunandalarining biologiyasini chuqur o‘rganish, ularning hayot sikli, ko‘payish 

sharoitlari va faol davrlarini bilish asosida samarali kurash choralari ko‘riladi. Bu esa hosildorlikni 
saqlash, ekologik xavfsizlikni ta’minlashga xizmat qiladi. 

Panaphis juglandis - yong‘oq daraxtlarining (Juglans regia) asosiy zararkunandalaridan biri 
bo‘lgan o‘simlik shira (aphid) turidir. U barglarning ustki tomonida chiziqli koloniya hosil qilib, 
o‘simlik sharbatini so‘rib oziqlanadi.  Ko‘plab avlodlar xosil qiladi, ayniqsa issiq va nam iqlimda 
yaxshi rivojlanadi. 

Panaphis juglandis (barg ustki yong‘oq shirasi)ning morfologik o‘zgaruvchanligiga tashqi 
muxit omillari qanday ta’sir ko‘rsatadi, bu masalalar haqida to‘xtalamiz. Bu mavzu entomologiyada 
o‘simlik zararkunandalarining tashqi belgilari va muhitga moslashuvchanligiga oid tadqiqotlarda 
muhim o‘rin tutadi. 

Panaphis juglandisning morfologik xususiyatlari, qanday omillar ularning tashqi ko‘rinishini 
o‘zgartirishi va bu o‘zgaruvchanlikning ahamiyati haqida tahliliy izoh beramiz. 

O‘zgaruvchanlikka ta’sir qiluvchi omillar: iqlim (harorat, namlik) (ko‘payish sur’ati, 
qanotlarning shakllanishi), oziqaviy holat (rangi va tana o‘lchamiga ta’sir qiladi), zararkunanda 
zichligi  (qanotli shakllar ko‘payishiga sabab bo‘ladi) va biotik omillar (yirtqichlar, parazitlar ta’siri 
morfologiyani o‘zgartiradi). 

Panaphis juglandisning morfologik o‘zgaruvchanligini o‘rganish orqali ilmiy va amaliy 
ahamiyatini ko‘rsatish mumkin. Bu orqali biz zararkunandalarning migratsiya (ko‘chish) imkoniyatini 
aniqlash mumkin; ularning ekologik moslashuvchanligi baholanadi va samarali kurash choralarini 
ishlab chiqishga zamin yaratiladi.  

O‘zgaruvchanlikka ta’sir qiluvchi ekologik omillar yong‘oq shiralarining tashqi muhit bilan 
o‘zaro ta’siri orqali ularning morfologik, fiziologik yoki etologik xususiyatlarining o‘zgarishini 
anglatadi. Bu omillar shiralarning moslashish jarayonini shakllantiradi va evolyutsiya jarayonida 
katta rol o‘ynaydi. Iqlim omillari (harorat, namlik, quyosh nuri, shamol) hayot faoliyatiga katta ta’sir 
ko‘rsatadi.  

Barg ustki yong‘oq shirasining o‘zgaruvchanligiga ta’sir qiluvchi ekologik omillarni tahlil 
qilish, bu zararkunandalarni o‘rganish va ularni boshqarish bo‘yicha ko‘plab amaliy usullarni ishlab 
chiqish uchun juda muhimdir.  

Panaphis juglandis ko‘proq iliq va o‘rtacha harorat sharoitida faol bo‘ladi. Haroratning 
yuqoriligi yoki pastligi shiraning biologik faolligiga ta’sir qiladi. Issiq va nam muhitda o‘simlik 
shiralari tezroq ko‘payib, miqdoriy o‘sishning  yuqori sur'atini namoyon qiladi. Yong‘oq shiralarining 
rivojlanishi uchun namlik darajasi juda muhim. Nam muhitda shiralarning o‘sishi tezlashadi va 
ko‘payish tezligi yuqori bo‘ladi, chunki yuqori namlik o‘simliklarda parlanish va zararkunandalarni 
saqlash imkonini beradi. Nam sharoitlarda shiralarning tana shakli va o‘lchami kattalashishi 



FarDU. ILMIY XABARLAR 🌍 https://journal.fdu.uz ISSN 2181-1571 
  BIOLOGIYA 



210 2025/№3 



mumkin, chunki ular ko‘proq oziq moddalar bilan ta'minlanadi. Haroratning o‘zgarishi, masalan, 
juda sovuq shiralar sonini kamaytirishi yoki ularning rivojlanish vaqtini kechiktirishi mumkin.  

Iqlim, barg holati, oziq moddalar ta’minotiga ko‘ra tana rangi o‘zgaradi – yashil, sarg‘ish yoki 
hatto to‘q rangli bo‘lishi mumkin. Tana kattaligi – oziqa ko‘pligi, harorat va boshqa ekologik 
omillarga bog‘liq bo‘ladi.  Dumchaning uzunligi – muhit sharoitida ko‘ra o‘zgarib turadi, ayniqsa 
himoyaviy mexanizm sifatida ishlatiladi. Harorat ta’sirida o‘z organizmlarini ma'lum bir harorat 
diapazonida yaxshiroq rivojlantiradi. Agar harorat o‘zgarishi yuz bersa (masalan, issiq yoki sovuq 
havoda), morfologik o‘zgarishlarga duch keladi, chunki bu barglar yuzasidan suvni tezroq 
bug‘lashni ko‘rishimiz mumkin. Namlikning yuqori yoki pastligi ularning teri strukturasini 
o‘zgartirishiga sabab bo‘lishi mumkin. Quyosh nuri o‘simliklar uchun fotosintez jarayonini amalga 
oshirish uchun zarur, shu bilan birga, quyosh nuri miqdori va intensivligi barg ustki yong‘oq 
shiralarining koloniyadan tarqalib ketishiga, soya-salqin joylarga o‘tib olishiga va oziqlanishni 
to‘xtatishiga sababchi  bo‘ladi. Tuproq omillari, ya’ni tuproqning xususiyatlari, unumdorligi, tuzilishi, 
pH darajasi, minerallar va oziq moddalar mavjudligi o‘simliklarning rivojlanishiga bevosita ta’sir 
qiladi.  

Panaphis juglandis barglarning ustki tomonida oziqlanadi, shuning uchun o‘simlikning barg 
tuzilishi va ozuqa moddalariga boyligi shiralarning o‘sishiga katta ta’sir qiladi. Agar o‘simliklar 
ozuqa moddalariga boy tuproqlarda o‘sadigan bo‘lsa, shiralarning morfologiyasi va ko‘payish tezligi 
oshishi mumkin. Tuproqdagi ozuqa moddalari miqdori, masalan, azot miqdori yuqori bo‘lgan 
tuproqlarda shiralar o‘sishi va rivojlanishida farq qilishi mumkin. Asidik yoki neytral pH darajasi 
bilan tuproqda yashovchi o‘simliklar va shiralar o‘rtasidagi o‘zaro ta’sir o‘zgarishi mumkin.  
Masalan, asidik tuproqlarda shiralarning tana shakli va o‘lchami farq qilishi mumkin. 

Panaphis juglandisning raqobati o‘simliklar va boshqa zararkunandalar bilan 
o‘zgaruvchanlikka olib keladi. Agar yong‘oq daraxtlarida boshqa zararkunandalar ko‘paysa, shiralar 
orasida oziq-ovqat uchun raqobat kuchayadi va bu ularning o‘sishini va rivojlanishini ta’sir qiladi. 
Raqobat natijasida shiralarning o‘zgarishi, masalan, ularning tana hajmi kichiklashishi yoki 
ko‘payish tezligining pasayishi mumkin. Shiralarning tabiiy yirtqichlari va parazitlarining mavjudligi 
ularning morfologik o‘zgarishlarga (kichikroq yoki yashirin ranglariga) olib kelishi mumkin. Tabiiy 
dushmanlarning ko‘payishi shiralarning ko‘payishini va biologik faolligini kamaytirishi mumkin. 

Panaphis juglandis ekologik moslashuvchanligi mikroiqlimning o‘zgarishlariga qarab farq 
qilishi mumkin. Misol uchun, qurg‘oqchil yoki yuqori haroratli sharoitlarda shiralarning tana shakli, 
ranglari yoki uzunligi o‘zgaradi. Bu, o‘simliklarga zarar yetkazish uchun moslashuvchanlikni 
oshiradi. 

Mikroiqlimning o‘zgarishi shiralarning ko‘payishini yoki morfologik shakllarini o‘zgartirishi 
mumkin (masalan, qisqa yoki uzoq umrli shakllar). 

Biotik omillar zararkunandalar orasidagi o‘zaro ta’sirlarni anglatadi. Yirtqichlardan 
himoyalanish uchun o‘zidan qandsimon modda ishlab chiqarishi mumkin. 

Yong‘oq shiralarining tashqi tuzilishida turli xududlarning ta’siri muhim ahamiyatga ega 
bo‘ladi. Shahar hududlarida yashovchi o‘simliklar o‘zgaradi, chunki ular ifloslangan havoda 
yashashga moslashishga harakat qiladi. Bu xolat shiralarning morfologiyasini o‘zgartirishi mumkin. 
Yong‘oq daraxtlarida olib borilayotgan dehqonchilik va qishloq xo‘jaligi amaliyotlari ham Panaphis 
juglandisning o‘zgaruvchanligiga ta’sir qiladi. Pestitsidlar yoki biotexnologik vositalarning 
qo‘llanilishi shiralarning morfologiyasini o‘zgartirishi mumkin, chunki ular yangi kimyoviy 
moddalarga qarshi moslashishga harakat qilishadi. Dehqonchilik amaliyotlari shiralarning yangi 
himoya mexanizmlarini rivojlantirishiga olib kelishi mumkin. 

XULOSA 
Ekologik omillar o‘simliklar va hayvonlar morfologiyasiga katta ta’sir ko‘rsatadi. Ular turli xil 

tashqi omillarga qarab, o‘zgarishlarga kiradi va rivojlanadi. Har bir o‘zgarish, o‘simlik yoki 
hayvonning biologik sharoitlariga moslashishi uchun muhim ahamiyatga ega. Ekologik omillarni 
o‘rganish nafaqat o‘simliklar va hayvonlarning ekologik moslashuvini tushunish, balki qishloq 
xo‘jaligi, atrof-muhitni himoya qilish va ekologik xavfsizlikni ta’minlashda ham katta ahamiyatga 
ega. 

Panaphis juglandisning o‘zgaruvchanligi, ayniqsa ekologik omillar ta’sirida bo‘ladi. Bu 
zararkunanda uchun harorat, namlik, oziq moddalar, tuproq sharoitlari, biotik omillar va 
dehqonchilik faoliyatining barchasi morfologik o‘zgarishlar va ko‘payish tezligini shakllantiradi. Shu 

bilan birga, zararkunandalar va ularning tabiiy yirtqichlari o‘rtasidagi o‘zaro ta’sirlar ham ularning 
evolyutsiyasi va ekologik moslashuvchanligini ta’sir qiluvchi muhim omil bo‘lib xizmat qiladi. 

Annotatsiya 

Ushbu maqolada qumli cho‘l еrlaridan samarali foydalanish ularning tabiiy biologik xilma-xilligini buzish, 
yog‘ingarchilik va oqava suvlarning yildan-yilga kamayishi asosiy xavflardan bo‘lib, buning natijasida qumli cho‘l еrlarda 
yaylovlardan foydalanish samaradorligi pasayadi, bu esa tuproq unumdorligining pasayishiga olib keladi. Cho‘llanishga 
qarshi kurashish, degradatsiyaga uchragan еrlarni tiklash ishlari samaradorligini oshirish muhim vazifadir. Shu 
munosabat bilan tadqiqot jarayonida bioorganik o‘g‘itlar va gidrogellardan foydalangan holda yaylov еm-xashak 
o‘simliklari ostidagi qumli cho‘l tuproqlarining biologik faolligi o‘rganildi. Ushbu maqolada agrobiotexnologiya yordamida 
izen (Kochia prostrata), teresken (Ceratoides ewersmanniana), cho‘g‘on (Halothamnus subaphylla), keyruk (Salsola 
orientalis) oʻsimliklari bilan dala tajribalari keltirilgan. Tuproqlarning fermentativ faolligi (katalaza, ureaza va invertaza) va 
turli xil variantlarda mikroorganizmlar soni (ammonifikatorlar, spora hosil qiluvchi, aktinomitsetalar va mikroskopik 
zamburug‘lar) o‘rganilgan. Natijalar bioorganik o‘g‘itlar + gidrogel ishlatilgan variantida fermentativ va mikrobiologik faollik 
nazoratga nisbatan keskin ortganligi kuzatildi. Ureaza va ammonifikatorlar, shuningdek, spora hosil qiluvchi bakteriyalar 
o‘rtasidagi bog‘liqlik juda yaqin bo‘lgan. 

Аннотация 
В статье рассматриваются основные угрозы эффективному использованию песчаных пустынных 

земель, среди которых разрушение их естественного биоразнообразия, а также ежегодное уменьшение 
количества осадков и стока, что снижает эффективность использования пастбищ на песчаных пустынных 
землях, что приводит к снижению плодородия почв. Борьба с опустыниванием и повышение эффективности 
восстановительных работ на деградированных землях является важной задачей. В связи с этим в процессе 
исследований изучалась биологическая активность песчаных пустынных почв под пастбищными кормовыми 
растениями с использованием биоорганических удобрений и гидрогелей. В статье представлены полевые 
эксперименты с использованием агробиотехнологии с растениями изена (Kochia prostrata), терескена 
(Ceratoides ewersmanniana), чогона (Halothamnus subaphylla) и кейреука (Salsola orientalis). Изучены 
ферментативная активность почв (каталаза, уреаза, инвертаза) и численность микроорганизмов 
(аммонификаторов, спорообразователей, актиномицетов и микроскопических грибов) в разных вариантах. 
Результаты показали повышенную ферментативную и микробиологическую активность по сравнению с 
контрольным вариантом с использованием биоорганических удобрений и гидрогеля. Связь уреазы с 
аммонификаторами, а также спорообразующими бактериями была очень тесной. 

Abstract 
Efficient use of sandy desert lands, violation of their natural biodiversity, year-after-year decrease in 

precipitation, and wastewater accumulation are among the main hazards , resulting in reduced efficiency of pasture use 
on sandy desert lands, which leads to a decrease in soil fertility. Combating desertification and improving the efficiency of 
work on the restoration of degraded lands is an important task. In this regard, the biological activity of sandy desert soils 
under pasture forage plants using bioorganic fertilizers and hydrogel was studied during the research. This article 
presents field experiments using agrobiotechnology with plants of isene (Kochia prostrata), teresken (Ceratoides 
ewersmanniana), chagon (Halothamnus subaphylla), keyreuk (Salsola orientalis). The enzymatic activity (catalase, 
urease and invertase) of soils and the number of microorganisms (ammonifiers, spore-forming, actinomycetes, and 
microscopic fungi) under different variants were studied. The results showed that the enzymatic and microbiological 
activity increased compared to the control variant, in which bioorganic fertilizers and hydrogel were used. The correlation 
between urease and ammonifiers, as well as spore-forming bacteria, is very high. 

